
2 SESOTHO BUKA YA MOITHUTI (PUDUNGWANA 2012) 

 

 
DITAELO LE LESEDI HO MORUTWANA  
   
1. Pampiri ena e arotswe Dikarolo tse THARO. 

 
KAROLO  A – TEKO KUTLWISISO 
KAROLO  B – THUTAPUO LE TSHEBEDISO 
KAROLO  C – HO BALA LE HO BOHA  

   
2. Bala ditaelo TSOHLE ka hloko.  
   
3. Araba dipotso TSOHLE.  
   
4. Qala karolo e NNGWE le NNGWE LEQEPHENG le LETJHA.  
   
5. Seha mola qetelong ya karolo e nngwe le e nngwe.  
   
6. Nomora dikarabo tsa hao jwalo feela ka dipotso di nomorilwe pampiring ya 

dipotso.  
   
7. Tlola mola dipakeng tsa dikarabo tsa hao.  
   
8. Ngola ka mongolo o makgethe mme o balehang.  
   
9. Tsepamisa maikutlo haholo mopeletong le popong ya dipolelo tse 

nepahetseng.  
   
10. Dipotso TSOHLE di arajwe ka Sesotho.  

KAROLO YA A: TEKO KUTLWISISO 
 

POTSO 1 
 

Araba dipotso kaofela 
 

Bala seratswana se latelang o nto araba dipotso tse latelang. 
 

Nna le Tony re kopane tinareng ya letsatsi la tswalo la motswalle wa rona bosiung bo 

batang ka Mmesa 2009 .Re ne re dutse re shebane lebenkeleng la dijo mme Tony o ne a 

imametse, a ikokobeditse jwalo ka monna. Ra kopana hape kgweding yona eo lenyalong la 

motswala wa ka. Ke mona moo re ileng ra fanana dinomoro mme ke ka moo ho qadileng 

ka teng. 

 

KOPO YA LENYALO 

Ka mora ho qoqa dibeke tse mmalwa, re ile ra ya tinareng. Ra ba le nako e monate mme 

ra bua ka tsohle. Yaba o ntjwetsa hore o tla nketsa mosadi wa hae ka letsatsi le leng le 

hore re tla ba le bana. Ke ne ke maketse feela ke thabile batswadi ba ka ba mo ratile  ho 

tloha qalong yaba re rera ho aha bokamoso mmoho. Tony ke motho ya ratang setso, jwale 

o batlile ho kopa mohope wa metsi ho ntate waka pele – mme moo re tswang ka bobedi 

(Congo) Tony o ne a tlameha ho itlhahisa le baholo ba hae. Le ha a sa ka a otla ka 

lengwele fatshe, motsotso o mong le o mong o ne o ikgethile mme o thabisa.  

 

THERO YA LETSATSI LE LEHOLO 

Ka Tshitwe 2009 mme wa hae o ile a tloha Congo mme ra qala ho rera manyalo ka bobedi 

(La setso le le lesweu)-ho re nkile selemo. Ka Mmesa 2011 re ile ra ba le lenyalo la setso 

mme lelapa la bo Tony le ile la tloha Congo ho tla moketeng. E ne e le letsatsi le 

ikgethileng ho rona. Hobane lenyalo la setso le etseditswe Afrika Borwa, re sitilwe ho etsa 

meetlo e meng e dulang e etsuwa. Dimpho tse neng di tlameha ho fanwa e ne e le tse 

kang matlowa, palm oil le jwala ba Sesotho feela tjhelete e ile ya sebediswa hobane lelapa 

la habo Tony le sa kgone ho thotha dimpho ho tswela kantle ho Afrika Borwa.    

 

[E qotsitswe le ho hlophiswa ho tswa makasining ya Bona Phupu 2012.] 

DIPOTSO  
  
1.1 Ke mang ya re qoqela ka lenyalo la hae le Tony? (1) 
   
1.2 Tony le mofumahadi wa hae ba kopane hokae lekgetlo la pele? (1) 
   
1.3 Hothwe Tony o ne a imametse a ikokobeditse. E be ho bohlokwa ho ba  

jwalo?  hobaneng? (2) 
   
1.4 Ba ile ba qala ho nehana dinomoro hokae? (2) 
   
1.5 Tony le Sarah ba ile ba ya tinareng. Tinareng ke moo ho etsuwang eng? (2) 
   
1.6 Ho ya ka maikutlo a hao e be ke ntho ya bohlokwa ho kopana le ho  

tsebana pele batho ba nyalana? Hobaneng? (2) 
   
1.7 Sarah o re ba ile ba rera ho aha bokamoso mmoho. Ka mantswe a hao  

hlalosa se bolelwang. (2) 
   
1.8 Ke eng e neng e ratwa ke Tony? (1) 
   
1.9 Hlalosa: ho kopa mohope wa metsi. (2) 
   
1.10 Tony le Sarah ba ne ba tswa kae? (1) 
   
1.11 Hothwe bana ba babedi ba ile ba rera mefuta e mmedi ya lenyalo; ke efe? (2) 
   
1.12 A ko bontshe phapang pakeng tsa mefuta e mmedi ya lenyalo. (2) 
   
1.13 A ko bolele dimpho tse tharo tseo ba ileng ba difuwa lenyalong la setso. (3) 
   
1.14 Ke lefe lebaka le entseng hore ho sebediswe tjhelete bakeng sa dimpho? (2) 
  [25] 
                                                         MATSHWAO KAROLO YA A: 25 

KAROLO YA B: THUTA PUO LE TSHEBEDISO YA PUO 

POTSO 2 (a)  
   
2.1 Seratswaneng sa pele qolla lehlalosi la sebaka. (1) 
   
2.2 Sebedisa lehlalosi leo o le qollotseng ka hodimo polelong eo o iqapetseng 

yona. (1) 
   
2.3 Sebedisa lebitso ka leng dipolelong ho hlahisa meelelo e mmedi e fapaneng.  
   
 2.3.1 Thaba (2) 
 2.3.2 Tshela (2) 
 2.3.3 Beka (2) 
 2.3.4 Nama (2) 
    
2.4 Ngola  maemedi bakeng sa mabitso a latelang.  
    
 2.4.1 Tony (1) 
 2.4.2 Lenyalo (1) 
 2.4.3 Setso (1) 
 2.4.4 Batswadi (1) 
 2.4.5 Lebenkele (1) 
    
2.5 Polelo ena e latelang e lekgatheng lefe? Nna le Tony re kopane Tinareng. (1) 
   
2.6 Ngola lebitso le kgethang lenyalo ka mmala. (1) 
   
2.7 Hlalosa lebitso “moetlo”. (3) 
   
2.8 Jwala ba Sesotho ke ntho ya bohlokwa ho mosotho ha a etsa moetlo. A 

ko bolele disebediswa tse 3 tse kopangwang ha ho etswa jwala bona. (3) 
   
2.9 Bolela hore ke dikapuo dife tse sebedisitsweng dipolelong tse latelang.  
   
 2.9.1 Leshala le tswala molora. (1) 
 2.9.2 Sarah a se motle lekgale mohla lenyalo. (1) 
 2.9.3 Mohla lenyalo la Sarah le Tony batho bane ba lekana le dinaledi. (1) 
 2.9.4 Lenyalong leo la bona jwala bo ne bo le bongata batho ba itjelletse.  (1) 
 2.9.5 Dineo o motle ba tshomong. (1) 
    
2.10 Hlalosa se bolwelwang ke dikapolelo tse latelang.  
    
 2.10.1 Ho ja masapo a hlooho (1) 
 2.10.2 Ho tsohela motho matla. (1) 
   [30] 

 
  



6 SESOTHO BUKA YA MOITHUTI (PUDUNGWANA 2012) 

 

 
POTSO 2 (b)  
  
2.1 Tlatseletsa dikgeo tse latelang:  
   
 2.1.1 Ngwana wa Malome ke__________________. (1) 
    
 2.1.2 Tshimo e sa jalwang letho e bitswa_________________. (1) 
    
 2.1.3 Ngwana wa pele lapeng ke________________________. (1) 
    
 2.1.4 Lebese la kgomo e sa tswa tswala ke________________ (1) 
    
 2.1.5 Mokotla wa letlalo o tshelang lebese ke_______________. (1) 
   [5] 
                                                              MATSHWAO KAROLO YA B: 35 

KAROLO C: HO BALA LE HO BOHA  
  

POTSO 3  
   

 

 

   

 Masapo a tiileng                                                    Tatso e monate ya   lamunu.  

 Moriri o motle le meno a thata                               E na le dihaha mmela tsa bohlokwa 

 Kelello e tjhatsi le mmele o shahlileng                   tse kang divitamini di minerale 

 E nowa hangwe fela ka letsatsi e monate nate     amino acid ya lysine. Ho thusetsa 

                E na  le tatso e monate!                         kgolong ya ngwana 

[E qotsitswe le ho hlophiswa ho tswa makasining ya Bona Hlakola 2012] 

Dipotso  
    
3.1 Setshwantsho se ka hodima se bapatsa eng? (1) 
    
3.2 Papatso ee e etseditswe bo mang? (2) 
    
3.3 Ke dihaha mmele dife tse hlahellang dihlahisweng tsa Pharmaton, bolela tse 

tharo. (3) 
    
3.4 Bolela dintho tse tharo tse etswang ke moriana ona baneng. (3) 
    
3.5 Tatso ya tsona e jwang? (1) 
    
3.6 O nowa ha kae ka letsatsi? (1) 
    
3.7 Dihlahiswa tse tsa  Pharmaton di fumaneha ka mefuta efe e mmedi. (2) 
    
3.8 Dipidisi tsona di etsuwa jwang? Kgetha e le nngwe ho tse latelang:  
    
 3.8.1 Di a momonwa  
 3.8.2 Hlafunwa (1) 
    
3.9 Dihlahiswa di entswe ka tholwana efe? (1) 
    
3.10 Moriana o fumaneha ka di mililitara tse kae? (1) 
    
3.11 Dipidisi tsona di kae ka hare? (1) 
    
3.12 A ko ngole mela e meraro o re fe maikutlo a hao ka sehlahiswa sena sa 

Pharmaton. (3) 
   [20] 
    

  



(PUDUNGWANA 2012) SESOTHO BUKA YA MOITHUTI 9 

 

 
POTSO 4  
  

MARIKANA 
 

 
 
Hei! Jacob oa tseba mabitso a tswetseng pele a qala ka J empa e seng wena. Mabitso a jwalo 

ka Jehovah. Ha ane a batla ho kgetha ntata bana ba hae o ile a kgetha Jacob empa eseng 

wena. Ho hlonolofatsa bana ba Jakob o ile a kgetha Jacob.      

 
[E qotsitswe lesedinyaneng la City Press Loetse 2012]  

Dipotso  
    
4.1 Shebisisa khathunu mme o fane ka mabitso a mabedi a batho ba buisanang. (2) 
    
4.2 Batho ba, ba sebedisa eng ho buisana? (1) 
   
4.3 Ho ya ka khathunu ena batho ba babedi ba shebahala ba qoqa ha monate  

ba thabile na? Hobaneng? (3) 
   
4.4 Hlalosa hore matshwao a mabedi a  ngotsweng pela “HUH” a sebediswa ha  

ho etsahala eng? (2) 
   
4.5 Malema o tsebisahala ka boitshwaro bo seng botle, ke sefe se bontshang 

boitshwaro bo. (2) 
   
4.6 Dikgweding tse fetileng lebitso Marikana le ile la utlwahala haholo  

diyalemoyeng le masedinyaneng.Ka mela e sa feteng leshome a ko re qoqele 
ka seo se neng se etsahala morafong ona. (10) 

  [20] 
                                                                      MATSHWAO KAROLO YA C: 40 
    
 MATSHWAO KAOFELA: 100 

 


